
nārada uvāca
bhrātaryēvaṃ vinihatē hariṇā krōḍamūrtinā Á
hiraṇyakaśipū rājan paryatapyadruṣā śucā Á Á 1 Á Á

āha cēdaṃ ruṣā ghūrṇaḥ sandaṣṭadaśanacchadaḥ Á
kōpōjjvaladbhyāṃ cakṣurbhyāṃ nirīkṣan dhūmramambaram Á Á 2 Á Á

karāladaṃṣṭrōgradṛṣṭyā duṣprēkṣyabhrukuṭīmukhaḥ Á
śūlamudyamya sadasi dānavānidamabravīt Á Á 3 Á Á

bhō bhō dānavadaitēyā dvimūrdhaṃstryakṣa śambara Á
śatabāhō hayagrīva namucē pāka ilvala Á Á 4 Á Á

vipracittē mama vacaḥ pulōman śakunādayaḥ Á
śṛṇutānantaraṃ sarvē kriyatāmāśu mā ciram Á Á 5 Á Á

sapatnairghātitaḥ kṣudrairbhrātā mē dayitaḥ suhṛt Á
pārṣṇigrāhēṇa hariṇā samēnāpyupadhāvanaiḥ Á Á 6 Á Á

tasya tyaktasvabhāvasya ghṛṇērmāyāvanaukasaḥ Á
bhajantaṃ bhajamānasya bālasyēvāsthirātmanaḥ Á Á 7 Á Á

macchūlabhinnagrīvasya bhūriṇā rudhirēṇa vai Á
rudhirapriyaṃ tarpayiṣyē bhrātaraṃ mē gatavyathaḥ Á Á 8 Á Á

tasmin kūṭē’hitē naṣṭē kṛttamūlē vanaspatau Á
viṭapā iva śuṣyanti viṣṇuprāṇā divaukasaḥ Á Á 9 Á Á

tāvadyāta bhuvaṃ yūyaṃ viprakṣatrasamēdhitām Á
sūdayadhvaṃ tapōyajñasvādhyāyavratadāninaḥ Á Á 10 Á Á

viṣṇurdvijakriyāmūlō yajñō dharmamayaḥ pumān Á
dēvarṣipitṛbhūtānāṃ dharmasya ca parāyaṇam Á Á 11 Á Á

yatra yatra dvijā gāvō vēdā varṇāśramāḥ kriyāḥ Á
taṃ taṃ janapadaṃ yāta sandīpayata vṛścata Á Á 12 Á Á

iti tē bhartṛnirdēśamādāya śirasā’’dṛtāḥ Á
tathā prajānāṃ kadanaṃ vidadhuḥ kadanapriyāḥ Á Á 13 Á Á

puragrāmavrajōdyānakṣētrārāmāśramākarān Á
khēṭakharvaṭaghōṣāṃśca dadahuḥ pattanāni ca Á Á 14 Á Á

kēcitkhanitrairbibhiduḥ sētuprākāragōpurān Á
ājīvyāṃścicchidurvṛkṣān kēcitparaśupāṇayaḥ Á
prādahañ śaraṇānyēkē prajānāṃ jvalitōlmukaiḥ Á Á 15 Á Á

ēvaṃ viprakṛtē lōkē daityēndrānucarairmuhuḥ Á
divaṃ dēvāḥ parityajya bhuvi cēruralakṣitāḥ Á Á 16 Á Á

hiraṇyakaśipurbhrātuḥ samparētasya duḥkhitaḥ Á
kṛtvā kaṭōdakādīni bhrātṛputrānasāntvayat Á Á 17 Á Á

śakuniṃ śambaraṃ dhṛṣṭaṃ bhūtasantāpanaṃ vṛkam Á
kālanābhaṃ mahānābhaṃ hariśmaśrumathōtkacam Á Á 18 Á Á

tanmātaraṃ ruṣābhānuṃ ditiṃ ca jananīṃ girā Á
ślakṣṇayā dēśakālajña idamāha janēśvara Á Á 19 Á Á

hiraṇyakaśipuruvāca
ambāmba hē vadhūḥ putrā vīraṃ mārhatha śōcitum Á
ripōrabhimukhē ślāghyaḥ śūrāṇāṃ vadha īpsitaḥ Á Á 20 Á Á

bhūtānāmiha saṃvāsaḥ prapāyāmiva suvratē Á
daivēnaikatra nītānāmunnītānāṃ svakarmabhiḥ Á Á 21 Á Á

nitya ātmāvyayaḥ śuddhaḥ sarvagaḥ sarvavitparaḥ Á
dhattē’sāvātmanō liṅgaṃ māyayā visṛjan guṇān Á Á 22 Á Á

yathāmbhasā pracalatā taravō’pi calā iva Á
cakṣuṣā bhrāmyamāṇēna dṛśyatē calatīva bhūḥ Á Á 23 Á Á

ēvaṃ guṇairbhrāmyamāṇē manasyavikalaḥ pumān Á
yāti tatsāmyatāṃ bhadrē hyaliṅgō liṅgavāniva Á Á 24 Á Á

ēṣa ātmaviparyāsō hyaliṅgē liṅgabhāvanā Á
ēṣa priyāpriyairyōgō viyōgaḥ karmasaṃsṛtiḥ Á Á 25 Á Á

sambhavaśca vināśaśca śōkaśca vividhaḥ smṛtaḥ Á
avivēkaśca cintā ca vivēkāsmṛtirēva ca Á Á 26 Á Á

atrāpyudāharantīmamitihāsaṃ purātanam Á
yamasya prētabandhūnāṃ saṃvādaṃ taṃ nibōdhata Á Á 27 Á Á

uśīnarēṣvabhūdrājā suyajña iti viśrutaḥ Á
sapatnairnihatō yuddhē jñātayastamupāsata Á Á 28 Á Á

viśīrṇaratnakavacaṃ vibhraṣṭābharaṇasrajam Á
śaranirbhinnahṛdayaṃ śayānamasṛgāvilam Á Á 29 Á Á

prakīrṇakēśaṃ dhvastākṣaṃ rabhasā daṣṭadacchadam Á
rajaḥkuṇṭhamukhāmbhōjaṃ chinnāyudhabhujaṃ mṛdhē Á Á 30 Á Á

uśīnarēndraṃ vidhinā tathā kṛtaṃ
patiṃ mahiṣyaḥ prasamīkṣya duḥkhitāḥ Á

hatāḥ sma nāthēti karairurō bhṛśaṃ
ghnantyō muhustatpadayōrupāpatan Á Á 31 Á Á

rudatya uccairdayitāṅghripaṅkajaṃ
siñcantya asraiḥ kucakuṅkumāruṇaiḥ Á

visrastakēśābharaṇāḥ śucaṃ nṛṇāṃ
sṛjantya ākrandanayā vilēpirē Á Á 32 Á Á

ahō vidhātrākaruṇēna naḥ prabhō
bhavān praṇītō dṛgagōcarāṃ daśām Á

uśīnarāṇāmasi vṛttidaḥ purā
kṛtō’dhunā yēna śucāṃ vivardhanaḥ Á Á 33 Á Á

tvayā kṛtajñēna vayaṃ mahīpatē
kathaṃ vinā syāma suhṛttamēna tē Á

tatrānuyānaṃ tava vīra pādayōḥ
śuśrūṣatīnāṃ diśa yatra yāsyasi Á Á 34 Á Á

ēvaṃ vilapatīnāṃ vai parigṛhya mṛtaṃ patim Á
anicchatīnāṃ nirhāramarkō’staṃ sannyavartata Á Á 35 Á Á

tatra ha prētabandhūnāmāśrutya paridēvitam Á
āha tān bālakō bhūtvā yamaḥ svayamupāgataḥ Á Á 36 Á Á

yama uvāca
ahō amīṣāṃ vayasādhikānāṃ

vipaśyatāṃ lōkavidhiṃ vimōhaḥ Á
yatrāgatastatra gataṃ manuṣyaṃ

svayaṃ sadharmā api śōcantyapārtham Á Á 37 Á Á

ahō vayaṃ dhanyatamā yadatra
tyaktāḥ pitṛbhyāṃ na vicintayāmaḥ Á

abhakṣyamāṇā abalā vṛkādibhiḥ
sa rakṣitā rakṣati yō hi garbhē Á Á 38 Á Á

ya icchayēśaḥ sṛjatīdamavyayō
ya ēva rakṣatyavalumpatē ca yaḥ Á

tasyābalāḥ krīḍanamāhurīśitu -
ścarācaraṃ nigrahasaṅgrahē prabhuḥ Á Á 39 Á Á

pathi cyutaṃ tiṣṭhati diṣṭarakṣitaṃ
gṛhē sthitaṃ tadvihataṃ vinaśyati Á

jīvatyanāthō’pi tadīkṣitō vanē
gṛhē’pi guptō’sya hatō na jīvati Á Á 40 Á Á

bhūtāni taistairnijayōnikarmabhi -
rbhavanti kālē na bhavanti sarvaśaḥ Á

na tatra hātmā prakṛtāvapi sthita -
stasyā guṇairanyatamō nibadhyatē Á Á 41 Á Á

idaṃ śarīraṃ puruṣasya mōhajaṃ
yathā pṛthagbhautikamīyatē gṛham Á

yathaudakaiḥ pārthivataijasairjanaḥ
kālēna jātō vikṛtō vinaśyati Á Á 42 Á Á

yathānalō dāruṣu bhinna īyatē
yathānilō dēhagataḥ pṛthak sthitaḥ Á

yathā nabhaḥ sarvagataṃ na sajjatē
tathā pumān sarvaguṇāśrayaḥ paraḥ Á Á 43 Á Á

suyajñō nanvayaṃ śētē mūḍhā yamanuśōcatha Á
yaḥ śrōtā yō’nuvaktēha sa na dṛśyēta karhicit Á Á 44 Á Á

na śrōtā nānuvaktāyaṃ mukhyō’pyatra mahānasuḥ Á
yastvihēndriyavānātmā sa cānyaḥ prāṇadēhayōḥ Á Á 45 Á Á

bhūtēndriyamanōliṅgān dēhānuccāvacān vibhuḥ Á
bhajatyutsṛjati hyanyastaccāpi svēna tējasā Á Á 46 Á Á

yāvalliṅgānvitō hyātmā tāvatkarma nibandhanam Á
tatō viparyayaḥ klēśō māyāyōgō’nuvartatē Á Á 47 Á Á

vitathābhinivēśō’yaṃ yadguṇēṣvarthadṛgvacaḥ Á
yathā manōrathaḥ svapnaḥ sarvamaindriyakaṃ mṛṣā Á Á 48 Á Á

atha nityamanityaṃ vā nēha śōcanti tadvidaḥ Á
nānyathā śakyatē kartuṃ svabhāvaḥ śōcatāmiti Á Á 49 Á Á

lubdhakō vipinē kaścitpakṣiṇāṃ nirmitō’ntakaḥ Á
vitatya jālaṃ vidadhē tatra tatra pralōbhayan Á Á 50 Á Á

kuliṅgamithunaṃ tatra vicaratsamadṛśyata Á
tayōḥ kuliṅgī sahasā lubdhakēna pralōbhitā Á Á 51 Á Á

sāsajjata śicastantyāṃ mahiṣī kālayantritā Á
kuliṅgastāṃ tathā’’pannāṃ nirīkṣya bhṛśaduḥkhitaḥ Á
snēhādakalpaḥ kṛpaṇaḥ kṛpaṇāṃ paryadēvayat Á Á 52 Á Á

ahō akaruṇō dēvaḥ striyā’’karuṇayā vibhuḥ Á
kṛpaṇaṃ mānuśōcantyā dīnayā kiṃ kariṣyati Á Á 53 Á Á

kāmaṃ nayatu māṃ dēvaḥ kimardhēnātmanō hi mē Á
dīnēna jīvatā duḥkhamanēna vidhurāyuṣā Á Á 54 Á Á

kathaṃ tvajātapakṣāṃstān mātṛhīnān bibharmyaham Á
mandabhāgyāḥ pratīkṣantē nīḍē mē mātaraṃ prajāḥ Á Á 55 Á Á

ēvaṃ kuliṅgaṃ vilapantamārāt
priyāviyōgāturamaśrukaṇṭham Á

sa ēva taṃ śākunikaḥ śarēṇa
vivyādha kālaprahitō vilīnaḥ Á Á 56 Á Á

ēvaṃ yūyamapaśyantya ātmāpāyamabuddhayaḥ Á
nainaṃ prāpsyatha śōcantyaḥ patiṃ varṣaśatairapi Á Á 57 Á Á

hiraṇyakaśipuruvāca
bāla ēvaṃ pravadati sarvē vismitacētasaḥ Á
jñātayō mēnirē sarvamanityamayathōtthitam Á Á 58 Á Á

yama ētadupākhyāya tatraivāntaradhīyata Á
jñātayō’pi suyajñasya cakruryatsāmparāyikam Á Á 59 Á Á

tataḥ śōcata mā yūyaṃ paraṃ cātmānamēva ca Á
ka ātmā kaḥ parō vātra svīyaḥ pārakya ēva vā Á
svaparābhinivēśēna vinājñānēna dēhinām Á Á 60 Á Á

śrīnārada uvāca
iti daityapatērvākyaṃ ditirākarṇya sasnuṣā Á
putraśōkaṃ kṣaṇāttyaktvā tattvē cittamadhārayat Á Á 61 Á Á

Á Á iti śrīmadbhāgavatē mahāpurāṇē pāramahaṃsyāṃ saṃhitāyāṃ

saptamaskandhē ditiśōkāpanayanaṃ nāma dvitīyō’dhyāyaḥ Á Á

